
				இப்பக்கம் மெய்ப்பு பார்க்கப்படவில்லை
அரசியல் அதிகாரம் 47

செய்தக்க அல்ல செயக் கெடும்; செய்தக்க

செய்யாமையானும் கெடும். 466 ஒருவன் செய்யத்தகாத செயலைச் செய்வதனால் கெட்டுப் போவான்; செய்யத்தகுந்த செயல்களை உடனே செய்யாமல் விட்டாலும் கெட்டுப் போவான்.

எண்ணித் துணிக, கருமம், துணிந்தபின், எண்ணுவம் என்பது இழுக்கு. 467 செய்ய வேண்டிய காரியத்தை எண்ணி, அதற்கான வழியை ஆராய்ந்து தொடங்க வேண்டும். தொடங்கிய பிறகு, ஆராய்ந்து கொள்ளலாம் என்று நினைப்பது குற்றம்,

ஆற்றின் வருந்தா வருத்தம், பலர் நின்று போற்றினும், பொத்துப்படும். & தகுந்த வழி முறையில் சென்று, காரியத்தை நிறைவேற்ற முடியாத முயற்சியைப் பிறகு, பலருடைய உதவியோடு செய்ய முயன்றாலும் முடியாமல் பாழாகிவிடும்.

நன்று ஆற்றலுள்ளும் தவறு உண்டு-அவரவர் பண்பு அறிந்து ஆற்றாக்கடை 469 அவரவருடைய குணத்தை ஆராய்ந்து அறிந்து, அதற்கு ஏற்றவாறு செய்யாவிட்டால், நன்மை செய்வதிலும்கூட குற்றம் உண்டாகும்.

469

எள்ளாத எண்ணிச் செயல்வேண்டும்-தம்மொடு கொள்ளாத கொள்ளாது உலகு. 470 தம்முடைய தகுதிக்குப் பொருத்தம் இல்லாத காரியத்தைச் செய்தால், உலகம் ஒத்துக் கொள்ளாது. ஆகையால், உலகம் இழிவாகக் கருதாத காரியத்தைச் செய்ய வேண்டும்.

